
Astelehenean, 2007ko irailaren 24an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak haren elkartasuna erakutsi dio Espainiako armadari

Astelehenean, 2007ko irailaren 24an.  Afganistanen izandako eraso baten ondorioz espainiar soldadu biren heriotza dela-eta, Nafarroako Gobernuak haren doluminak erakutsi dizkie familiakoei eta azkar osatzea opa die ekintza berean zauriturik izan diren beste militarrei.

Albiste tristea gaurko bilkuran zehar jaso eta gero, Nafarroako Gobernuak erabaki du haren sostengua erakustea une zail hauetan Espainiako Indar Armatuetako kideei eta bereziki atzerrian misioak betetzen daudenei.

Nafarroako Gobernuko Presidenteak sentimendu hauek adierazi ditu telegrama baten bidez, gaur goizean, Armadari elkartasuna erakutsiz, Jose Antonio Alonso Defentsa Ministroari igorri zaiona.

EKONOMIA ETA OGASUN DEPARTAMENTUA 
PFEZen Arautegiaren eta alarguntsa-pentsioarengatiko kenkariak aurretik ordaintzeko prozeduraren zenbait aldaketa onartu dituzte 
Astelehenean, 2007ko irailaren 24an.  Nafarroako Gobernuak Pertsona Fisikoen Errentaren gaineko Zergaren arautegia aldatzen duen foru lege-proiektu bat, eta alarguntsa-pentsioengatiko kenkariak arautzen dituen foru-dekretua onartu ditu gaurko bilkuran. 

Proiektuaren xedea da erregelamendua eta dekretua, azken urteetan aipatu arautegietan egindako aldaketetara egokitzea. Aldaketa horiei dagokienez, lan etekinen eta alarguntsa-pentsioen ingurukoak, iragan urtarrilaren 1ean sartu ziren indarrean dagoeneko. Nobedadeen artean, ondorengo xedapenak aipa daitezke: ikasketetarako beken salbuespenei buruzkoak, atzerrian lan egiteari buruzkoak, eta 65 urtetik gorakoek ohiko etxebizitza eskualdatzeari buruzkoak, edo garraio-jardueren etekinei buruzkoak. 
PFEZen arautegiaren aldaketak 
Proiektuaren 1. artikuluan, maiatzaren 24ko 174/1999 Foru Dekretuak onartutako PFEZen arautegiaren aldaketak jasotzen dira. Kasu horretan, xedea da Pertsona Fisikoen Errentaren Gaineko Zergaren Foru Legeak, abenduaren 11ko PFEZen Legea aldatzeko 13/2006 Foru Legean, nahiz zenbait zerga eta bestelako zerga-neurriak aldatzeko 18/2006 Foru Legean izandako aldaketetara egokitzea arautegi hori.  

Aurretik adierazi denez, atxikipenei dagokienez, laneko etekinei buruzko atxikipenen ehunekoen taula berriak gehitu dira, eta taula horiek, iragan urtarrilaren 1ean sartu ziren indarrean dagoeneko. Nobedade gisa, salgaiak errepidez garraiatzearen eta etxe-aldaketa zerbitzuen enpresa-jardueren ordaina diren etekinetan %1eko atxikipena ezartzea dago, jarduera horien etekin garbia zenbatespen objektiboko erregimenaren arabera finkatzen bada. 

Beste aldaketa batzuk, elkarteek eta fundazioek emandako ikasketa-bekek nahiz atzerrian egindako lanek, PFEZ zerga ordaintzetik salbuetsita geratzeko bete behar dituzten baldintzen ingurukoak dira. 


65 urtetik gorakoek edo menpeko pertsonek ohiko etxebizitza eskualdatzegatiko salbuespenari dagokionez, ohiko etxebizitzaren kontzeptua zabaldu da. Hala, ohiko etxebizitza ez da bakarrik saltzen den unean egoera hori duena; baizik eta eskualdatzea egin aurreko bi urteetan, edozein egun arte, egoera hori ere izan duena.   


Enpresa- eta lanbide-jarduerei dagokienez, legean, jarduera bat zenbatespen objektiboko erregimenean sartzean, diru-sarreren bolumena zenbatzeko aurreikusitako iruzurraren aurkako neurriak barne hartzen ditu proiektuak arautegian. Gainera, menpekotasun-aseguruak, gizarte- eta enpresa-aurreikuspeneko planak eta aurrezki sistematikoko banakako planak komertzializatzen dituzten aseguru-entitateek eman behar duten, nahiz babestutako ondareak dituzten subjektu pasiboei eman behar zaien informazioaren inguruko behar berriak ezarri dira. 
Alarguntsa-pentsioa
Proiektuaren 2. artikuluan zenbait aldaketa egin dira alarguntsa-pentsioengatiko kenkariak aurretik ordaintzeko prozedura arautzen duen maiatzaren 20ko 127/2003 Foru Dekretuan.

Foru Dekretu honetan egindako aldaketek helburu bikoitza dute:

Batetik, Pertsona Fisikoen Errentaren gaineko Zergaren Foru Legearen 67 bis artikulu berrira egokitzea, kenketaren zenbatekoari dagokionean. Alegia, arautegiaren aldaketa honek ez du aldaketa errealik ekartzen alarguntsa-pentsioengatiko kenketan; baizik eta arautegiko araua eguneratu besterik ez du egiten, Foru Legearekin bat ez etortzea saihesteko. 

Bestetik, aldaketa txikiak egitea prozeduretan, ezarpena hobetzeko beharrezkotzat jotzen baitira, hala nola, aurretik ordaintzearen urteko eskaera kentzea; hots, ez da beharrezkoa izango urtero kenkaria aurretik ordaintzeko eskaera behin eta berriz egitea.

Honi dagokionez, gogorarazi behar da, Nafarroan, 8.000 pertsona inguruk jasotzen dituztela kenkari horiek, eta horien bidez, alarguntsa-pentsioak lanbide arteko gutxieneko soldatarekin parekatzen direla, urte honetan, 7.988,40 eurokoa dena. 
LANDA GARAPENEKO ETA INGURUMENEKO DEPARTAMENTUA
Hainbat urtetarako gastuak nekazaritza ekologikorako eta abeltzaintzako ingurumeneko dirulaguntzetarako
Astelehenean, 2007ko irailaren 24an. Gobernuak erabaki bat hartu du 10,40 milioi euroko hainbat urtetarako gastua onesteko nekazaritza ekologikorako eta 4,97 milioi euroko gastua abeltzaintzako ingurumeneko dirulaguntzetarako  2007-2011 aldirako.

Jakina denez, Landa Garapenari Laguntzeko Europar Funtsaren (FEADER) bidezko  laguntzei buruzko erkidegoko araudiak marko berria ezarri du landa garapena arautuko duena 2007ko urtarrilaren 1etik 2013. urtearen bukaerara. Laguntzen araubide berriak bidea ematen du, besteak beste, ingurumeneko dirulaguntzei dagokien neurria aplikatzeko. Halaber, araututa daude Foru Agindu bidez nekazaritza eta abeltzaintza ekologikoetarako laguntzak emateko araubide orokorra, eta aipatu azpisektoreetan Eskabide Bakarra aurkezteko arauak. Gobernuak onetsitako hainbat urtetarako gastuak, arestian aipatu direnak, Europar Batasunak kofinantzatuak izanen dira.
FAMILIA, GAZTERIA, KIROL ETA GIZARTE GAIETAKO DEPARTAMENTUA

NUP-erako 42.640 euroko dirulaguntza onetsirik Esperientziaren Ikasgela prestakuntza programarako

Astelehenean, 2007ko irailaren 24an. Nafarroako Gobernuak baimena eman dio Nafarroako Mendekotasun Agentziako zuzendari kudeatzaileari 42.640 euroko dirulaguntzan eman diezaion Nafarroako Unibertsitate Publikoari (NUP) Esperientziaren Ikasgela izeneko prestakuntza programa garatzeko 2007an zehar.

2000-2001 ikasturtean NUP-ek titulu propio bat sortu zuen eta haren ikasketa planak eskaintzen du modu malgu eta orekatuan prestakuntza orokorra Giza eta Gizarte Zientzietan adinekoen egoera pertsonalei eta profilei egokitzeko diseinatuta. Horrela, aukera ematen zaie Nafarroako Unibertsitate Publikoko titulu propioa eskuratzeko, Giza Zientzia Garaikide eta Gizarte Zientzietako Unibertsitate-Titulua deitzen dena. Aipatu tituluak 120 kredituak baditu eta bi ikasturteko iraupena.
Jarduera akademiko hau, Nafarroan Esperientziaren Ikasgela deitzen dena, erkidego autonomo guztietan garatzen da administrazio eta unibertsitate publiko desberdinen arteko lankidetza, hitzarmen edo akordioen bidez.
OSASUN DEPARTAMENTUA

Osasunbideari baimena eman zaio laparoskopia eta jostura mekanikorako materialaren horniketa kontratatzeko 7,8 milioi eurotan 2008-2010 aldirako

Astelehenean, 2007ko irailaren 24an. Nafarroako Gobernuak baimena eman dio Osasunbidea-Nafarroako Osasun Zerbitzuari osasun material suntsigarriaren horniketa kontratatu dezan 2008rako (laparoskopia eta jostura mekanikoen materiala). Kontratua urtero luzatzen ahal da 2010eko abenduaren 31ra arte, bi aldeak ados egonda. Kontratazioaren aurrekontua aipatu hiru urteetarako 7,8 milioi eurokoa da, BEZa barne.

Aipatu materiala Osasunbideak Osasun Etxeen eta Ospitaleen beharrak asetzeko erabiliko da eta aurrekontua honelaxe banatuko da: laparoskopia materiala, 5,7 milioi euro; eta jostura mekanikoetarako 2,1 milioi euro.
Gogoratu behar da kontratazio araudiak eskatzen duela Gobernuaren aurretiazko baimena departamentuek eta erakunde autonomoek 1,5 milioi eurotik gorako kontratuak (BEZik gabe) egin ahal izateko.
BERRIKUNTZA, ENPRESA ETA ENPLEGU DEPARTAMENTUA

440.848 euroko gastua onetsita teknologia zentroen I+G+b proiektuetarako dirulaguntzen zain dauden eskariak tramitatzeko
Astelehenean, 2007ko irailaren 24an. Nafarroako Gobernuak baimena eman dio Berrikuntza, Enpresa eta Enplegu Departamentuari 440.848 euroko gastua egiteko teknologia zentoren ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko.
Gobernuaren baimena beharrezkoa da, izan ere, gastua hainbat urtetan egitekoa baita. Zehatz-mehatz, aurreikusitako 440.848 euroetatik 235.090 euro 2007ko ekitaldiko aurrekontuen kargura emanen dira, eta gainerako 205.848 euroak 2008ko aurrekontuarekin.

